Pangalan: Henry “Ahmad Al-ameen” S. Bausa
Paksa ng Khutbah: "Ang Tunay na Kaibigan"
Isinaayos ni: Michael ‘Mujahid’ Macapagal
Sinuri at Iniwasto ni: Shaykh Haron M. Guro
January 26, 2025

Unang Bahagi ng Khutbah:

T s Gy Ll 5555 Ba Al Saiy 6380005 Al 43005 & sl Y
éﬂd}»?’bﬁ&j ¢ ‘;(]Zdl‘i(&\ .;Jé_:.u/\j ‘:\jsgl.&jéd;:ai:ﬁj c:\jwjéﬁ\ggé_}&:o
bas adiay all o aias s e (e gl @l st 1maaa Al Al

12 el a3 ) oAl adas

102 10 e J1 4 &saliah 215 V) 3028 ¥ 5 408 B3 0 1580 1 a0 Gl il )
“O kayong mga naniwala, matakot kayo kay Allah nang tunay na pagkatakot,
at huwag kayong mamatay maliban na kayo ay mga Muslim.” (Alo ‘Imran: 102)

Mga kapwa ko alipin ng Dakilang Allah (Subhanahu wa Ta'ala). mapalad
tayong lahat dahil tayo ay mga Muslim. Napabilang tayo sa Ummah ng Huling
Sugo na si Propeta Muhammad (sallallahu ‘alayhi wa sallam). Ang ating bansang
Pilipinas noong taong 1380 ayon sa mga mananalaysay ng ating kasaysayan ay
isa pong Muslim na bansa. Subalit nang dumating ang mga Kastila noong 1521,
ang kalakhang Pilipinas ay naging Kristiyano. Sa kasalukuyan, ang mga Muslim ay
humigit-kumulang sa 10% hanggang 15% ng populasyon ng Pilipinas. At marami
sa mga Muslim ay hindi nagagampanan ang obligasyon ng isang Muslim o taong
ang relihiyon ay Islam na ang pinakamalapit na kahulugan ay “PAGSUNOD,
PAGTALIMA, AT PAGSUKO SA KAGUSTUHAN NI ALLAH ‘AZZA WA JAL".
Bilang mga Muslim ay dapat na ipalaganap natin ang mensahe ng Islam, ngunit
paano natin ito magagawa kung tayo mismo, kasama na po ang aking sarili ay
nakakalimot sa ating obligasyon bilang isang Muslim.

Isa sa mga mahahalagang bagay na dapat nating isabuhay ay ang pagturing
sa ating kapwa Muslim bilang kapatid sa pananampalataya at isang tunay na
“‘KAIBIGAN”. Sa kasalukuyang panahon, nakalulungkot man ngunit mayroong mga
kapwa nating Muslim na hindi nagkakaunawaan at hindi nagkakaisa na nauuwi pa



ito sa mga mararahas na pangyayari, at nawawala na ang pagsasabuhay ng ating
obligasyon na ituring ang ating kapwa Muslim na “awliya” o kaibigan.

Sinabi ni Allah sa Maluwalhating Qur-an:

“Ang inyong mga ‘awliya’ ay walang iba kundi si Allah, ang Kanyang Sugo,
at ang mga mananampalataya — sila na pinangangalagaan nila ang kanilang

Salah, nagbibigay ng Zakah, at sila ay yumuyuko (sa pagsamba kay Allah).”
(Al-Maidah: 55)

Sa Ayah na ito ay malinaw na itinuturo sa atin ni Allah na ang tunay na kaibigan
(kapanalig at tagapagtanggol) ay ang mga Muslim na matatag ang
pananampalataya, sumusunod sa mga Kautusan ni Allah, at isinasabuhay ang
Islam sa kanilang pang-araw-araw na pamumuhay.

Sa kasalukuyang panahon, lantaran nating nakikita ang mga kapatid na
Muslim na nagkakagalit, nagtatalo, o hindi nagkakaunawaan na ang dulot nito sa
ating mga lipunan ay pagkakawatak-watak. Ngunit ipinapaalala sa atin ng Islam na
ang bawat Muslim ay magkakapatid.

Sinabi ni Propeta Muhammad (sallallahu ‘alayhi wa sallam):

(Rlon o 50) "5 2855 95 40 5 Aallag ¥ ol AT At
“‘Ang Muslim ay kapatid ng kapwa Muslim. Hindi niya ito inaapi, hindi niya ito
pinababayaan, at hindi niya ito hinahamak.” (Inulat ni Muslim)

Ang tunay na kaibigan ay nagdadala ng kabutihan sa kapwa. Tinatawag tayo
ng Islam na maging mapagmalasakit, matapat, at mapagpatawad sa ating mga
kaibigan at kapatid sa pananampalataya.

Ang tunay nating mga kaibigan at kapatid sa pananampalatayang Islam ay
maaaring makasama natin sa Habag at Awa ni Allah (Subhanahu wa Ta'ala) at
pasisilungin tayo sa lilim ng Kanyang “Arsh” sa kabilang-buhay sa Araw ng
Paghuhukom. Ang ating tunay na kaibigang Muslim ay maaaring makatulong sa
atin kung siya ay nasa Paraiso at hinanap niya ang kanyang tunay na kaibigan.
Kahit na nasa Impiyerno ang kanyang tunay na kaibigan ay uutusan ng Dakilang
Allah (Subhanahu wa Ta'ala) ang mga Anghel na kunin siya sa Impiyerno at
ipasok sa Paraiso upang makasama niya ang kanyang tunay na kaibigan.

Sinabi ni Propeta Muhammad (sallallahu ‘alayhi wa sallam):

‘At kapag nakita nila na sila ay nakaligtas, sila ay magpapakiusap para sa
kanilang mga kapatid, na nagsasabi: ‘O aming Panginoon, ang aming mga kapatid
ay nananalangin kasama namin, nag-aayuno kasama namin, at gumagawa
kasama namin.” Kaya't sasabihin ni Allah na Kataas-taasan: ‘Humayo kayo, at
sinumang matagpuan ninyo sa kanyang puso ang bigat ng isang dinar ng
pananampalataya, ilabas ninyo siya.” At ipagbabawal ni Allah ang kanilang mga
mukha sa Apoy (ng Impiyerno).” (Inulat ni Al-Bukhari)

Ganyan kahalaga ang tunay na kaibigan at kapatiran sa
pananampalatayang Islam. Ang tunay na kaibigang Muslim ay kasama natin sa
ating pagsasagawa ng Salah sa Masjid, kasama natin sa pag-aayuno sa buwan
ng Ramadhan, at sa mga mahahalagang okasyon ng ating pananampalatayang
Islam. Palaganapin natin ang pagmamabhalan at ituring natin na tunay na kaibigan
ang mga Muslim sapagkat sila ang ating tunay na mga kapatid. Sila ang kapatid
natin sa pananampalatayang Islam. Ito ay magsisilbing paalaala una sa akin at sa
ating lahat na anuman ang kalagayan ng ating mga kapatid sa
pananampalatayang Islam, sila ang ating mga tunay na kaibigan. Isabuhay natin



ang ating pagturing sa ating kapwa Muslim bilang tunay na kaibigan sapagkat ito
ay ipinag-utos ng Dakilang Allah (Subhanahu wa Ta 'ala) at ng ating Huling Sugo
na si Propeta Muhammad (sallallahu ‘alayhi wa sallam).

